
Мастер- класс 

“Полилингваль мөхиттә музыкаль белем биреүҙә ТПР 

технологияһының әһәмиәте.” 

 (TPR - тулы физик йоғонто) 

«Ҡурай» балалар баҡсаһы «мәктәпкәсә йәштәге балаларҙы 

полилингваль мөхиттә үҫтереү» буйынса эксперименталь майҙансығына 

йәлеп ителгән. 

Был эштә ҡатнашыу балаларҙы өс теледә уҡытыу һәм үҫтереүҙе күҙ 

уңында тота. Мин музыка етәксеһе булараҡ ошо йүнәлештә эшкә йәлеп 

ителдем. 

Белеүебеҙсә, кескәй балалар сит ил телдәрен өйрәнеүҙә ауырлыҡтар 

кисерә, был инде балаларҙың физик һәм психик үҙенсәлектәренә бәйле, 

шуға күрә заманса инновацион белем биреү алымдарын ҡуланыу мөһим.  

    Минең уйлауымса, музыка эшмәкәрлегендә хәрәкәт активлығы 

үҫтереү алымдарын ҡулланыу эште йәнләндерә һәм яҡшы кәйеф тыуҙыра. 

Шундай технологияларҙың береһе -  ТПР технологияһы йәғни тулы физик 

йоғонто технолгияһы.  

Был технологияны Америка психологы Джеймс Ашер уйлап тапҡан. 

     Был технология нимәһе менән ҡыҙыҡлы һуң?  

    Әгәр традицион методикалар күбеһенсә телмәр һәм логик уйлау 

һәләтенә яуап биреүсе мейенең һул ярымшарына өҫтөнлөк бирһә,  ә ТПР 

технологияһы  эмоциональ һәм ижади эшмәкәрлекте үҫтереүсе мейенең уң 

ярымшарын эшләтә. Был осраҡта балалар педагогты тыңлап ҡына 

ултырмайҙар, ә зал буйлап йөрөйөҙәр, ҡулдары - аяҡтары менән төрлө 

хәрәкәттәр яһайҙар, бейейҙәр һәм йырлайҙар, төрлө тауыш диапозонында 

йырҙың һүҙҙәрен ҡабатлайҙар.  Шул ваҡытта балаларҙың күргәҙмәле - 

образлы фекерләү һәләте үҫешә, өҫтәлмә аңлатып торорға ла кәрәкмәй. 

Башҡорт, рус, инглиҙ телдәрендә яңы һүҙҙәрҙе балалар педагог артынан 

хәрәкәт менән ҡабатлайҙар һәм ул хәтерҙә нығыраҡ һаҡлана. Алынған 

белем - мәғлүмәттәр һул ярымшарҙа ғына ҡалмай, ә ыңғай эмоциялар һәм 

образдар аша уң ярымшарҙы үҫтерә. Барлыҡ мәғлүмәттәр ҡабул итеүҙең 

төрлө төрҙәре аша башҡарыла:  балаларға ишетеү, күреү, кинестетик 

(движение). 



      Минең фекеремсә, ТПР технологияһы элементтарын ҡулланыу 

музыкаль эшмәкәрлектә телдәр өйрәнеү өсөн иң яҡшы ысул, сөнки 

балаларға физик активлык һәм ыңғай эмоциялар һәр ваҡыт кәрәк.    

    Технологияның төп ҡағиҙәһе: үҙең эшләп ҡарамағанды аңлап 

булмай. Балалар хәрәкәт аша йырҙың  һүҙҙәрен еңел өйрәнәләр.  

   ТПР технологияһын музыкаль эшмәкәрлектең төрлө өлөштәрендә 

ҡулланам.  

Мәҫәлән: 

1. «Сәләмләүҙә» балалар бөтә тән өлөштәрен музыка 

ҡоралдары итеп тоялар. 

2. Музыкаль – ритмик хәрәкәттәр яһағанда инглиз һүҙҙәре 

тән өлөштәре ярҙамында күрһәтелә. ( Head, nose, eya, back). Был 

күнегеүҙе физминутка итеп ҡулланып була. Һеҙ уны узыкаль 

эшмәкәрлектә күрҙегеҙ. 

Хәҙер мин һеҙҙе бергә күнекмәләр эшләргә саҡырам.  

Упражнеие «Littel» (ножки)  

      Күрәһегеҙме беҙ хәрәкттәр яһағанда һүҙҙәргә тәржемә лә кәрәкмәне. 

Йырлап тән өлөштәрен курһәтеп тиҙ һәм еңел отоп алдыҡ.  

ТПР (тулы физик йоғонто) техналогия  элементарын  инглиз телендә  

яңы йыр өйрәнгәндә ҡулланам.   

Мәҫәлән: « If you’re happy».  

Ә хәҙер мин һеҙгә башҡорт телендә «Тышта ҡар яуа»  йырын 

хәрәкәттәр менән йырлап ҡарараға тәҡдим итәм. уйынын уйнарға  тәҡдим 

итәм.  

«Тышта ҡар яуа» 

- «Тышта ҡар яуа»  йырын башта ритымға һалып ҡарайыҡ Экранда 

йырҙың ритмик һүрәтен күрәһегеҙ. 

- ошо ритымды сәпәкәй итеп ҡарайыҡ. 

- ә  хәҙер мин оҙон ритымды һуғам, ә һеҙ ҡыҫҡа ритымды һуғығыҙ. Ә 

хәҙер көйгә һуғып ҡарайыҡ. 



- ә хәҙер әйҙәгеҙ ошо йырҙы нығытыр өсөн ТПР технологияһы 

ярҙамында йырҙы өйрәнеп ҡарайыҡ. 

(Йыр хәрәкәттәр менән) 

Ошо технологияны башҡорт телен өйрәнеүҙә лә ҡулланырға мөмкин. 

(тәҡдим итәм) 

Шулай итеп ТПР технологияһы музыкаль эшмәкәрлектә  телдәрҙе 

өйрәтеүҙә ыңғай һөҙөмтәләр бирә:  

- балалар һүҙҙәрҙе, музыкаль терминдарҙы  бик яҡшы  иҫтә ҡалдыралар, 

һәм артабан телмәрҙәрендә актив ҡулланалар;  

- был технология аша бөтә йырҙарҙы, шулай уҡ әкиәттәрҙе махсус 

ятлатып ултыртмайынса иҫтә ҡалдыра алалар;  

- музыкаль эшмәкәрлектә ТПР технологияһын  инглиз телен өйрәнеүҙә 

индивидуаль эштә генә түгел, ә  төркөмдәр менән эш итеп була; 

- ТПР технологияһы күнегеүҙәре балаларға күңелһеҙләнергә 

мөмкинселек бирмәй, улар өсөн һәр ваҡыт ҡыҙыҡ һәм күңелле; 

Иң мөһиме, тулы физик йоғонто технологиһы  телдәрҙе өйрәнеүҙә 

мейенең ике ярымшарын да үҫтерә! Ә был мәктәпкәсә йәштәге балаларҙың 

интеллектуаль үҫешенең  иң яҡшы билдәһе!  

 


